
O‘ZBEKISTON 
RESPUBLIKASIDA 
XUFIYONA IQTISODIYOTINI 
QISQARTIRISH VA MAMLAKAT 
RIVOJLANISHIGA UNING 
TA’SIRI 

Baxtiyorov Sherali Muzaffarovich
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti
ORCID: 0009-0009-2140-3363

Annotatsiya: Ushbu maqolada xufiyona iqtisodiyotning O‘zbekiston iqtisodiyotiga ta’siri va uni qisqartirish yo‘llari bo‘yicha 
amaliy takliflar ilgari surilgan. Rivojlangan  mamlakatlar tajribalarini o‘rganish va xufiyona iqtisodiyotni kamaytirish asosida 
O‘zbekiston iqtisodiyotini barqaror rivojlanishini ta’minlash maqolaning asosiy  masalalari va farazlari hisoblanadi.

Kalit soʻzlar: Xufiyona iqtisodiyot, yashirin iqtisodiyot, soliq tizimi, korrupsiya, davlat siyosati, iqtisodiy islohotlar, davlat, 
qonunchilik.

Abstract: This article puts forward practical proposals on the impact of the shadow economy on the economy of 
Uzbekistan and ways to reduce it. The article's main questions and hypotheses are ensuring the sustainable development 
of Uzbekistan's economy based on studying the experience of developed countries and reducing the shadow economy.

Key words: Fictitious economy, shadow economy, tax system, corruption, state policy, economic reforms, state, legislation.

Аннотация: В данной статье выдвинуты практические предложения по влиянию теневой экономики на экономику 
Узбекистана и пути ее сокращения. Основными вопросами и гипотезами статьи являются обеспечение устойчивого 
развития экономики Узбекистана на основе изучения опыта развитых стран и сокращения теневой экономики.

Ключевые слова: Фиктивная экономика, теневая экономика, налоговая система, коррупция, государственная 
политика, экономические реформы, государство, законодательство.

K I R I S H 
Xufiyona iqtisodiyot insoniyat jamiyatida davlat boshqaruvi shakllanishining dastlabki davrlaridan boshlab 

mavjud bo‘lib, hozirgi vaqtga kelib dunyoning barcha mamlakatlari uchun dolzarb muammoga aylangan. 
Xufiyona iqtisodiyotning rivojlanishi miqyoslari har bir mamlakatning rivojlanish darajasi, undagi ijtimoiy-iqtisodiy 
holatiga va iqtisodiyotni davlat tomonidan tartibga solish va boshqarish xususiyatlariga bog‘liqdir. Shuning uchun 
har bir mamlakat iqtisodiyotida xufiyona iqtisodiyotning o‘rni va roli ham turlichadir. Tadqiqotlar va kuzatishlar 
shuni ko‘rsatmoqdaki, xufiyona iqtisodiyotning miqyoslari rivojlangan mamlakatlarda birmuncha kamroq, 
rivojlanayotgan, shuningdek, bozor iqtisodiyotiga o‘tish maqsadida chuqur islohotlarni amalga oshirayotgan 
sobiq sotsialistik mamlakatlarda kengdir [1].

Xufiyona iqtisodiyot davlatning iqtisodiy boshqaruv tizimiga salbiy ta’sir ko‘rsatadi, moliyaviy resurslarning 
rasmiy aylanmasini cheklaydi va ijtimoiy-iqtisodiy barqarorlikka xavf tug‘diradi.

M A V Z U G A  O I D  A D A B I Y O T L A R  S H A R H I
Xufiyona iqtisodiyotni tahlil qilish rivojlanayotgan mamlakatlar misolida ingliz sotsiologi K.Xart tomonidan 

birinchilar qatorida boshlandi. U norasmiy iqtisodiyot atamasini ilmiy muomalaga kiritdi. Daromad olishning 
formal va noformal shakllari o‘rtasidagi farq ish haqi va o‘zini o‘zi ish bilan  band qilish asosida topilgan daromad 

o‘rtasidagi farq sifatida izohlandi. P. Gutman xufiyona iqtisodiyot ko‘lamiga va roliga e’tibor qilish lozimligini 
asosladi. 

XX-asrning 70-yillar ikkinchi yarmi 80-yillarning boshlarida rivojlangan mamlakatlar olimlari va siyosatchilari 
amaldagi iqtisodiyot ko‘lamlari rasmiy iqtisodiyot ko‘lamlaridan ortiqroq ekanligini aniqladilar. E. Feyg xufiyona 
iqtisodiyot ko‘lami 70-yillarning oxirida AQSh rasmiy YalMning uchdan bir qismini tashkil etishini baholadi. 
Bu baho AQSh Kongressining Iqtisodiy qo‘mitasida maxsus muhokama qilindi. E.Faygning fikriga ko‘ra, har 
bir alohida xufiyona iqtisodiyot turining tavsifi uning vakillari buzadigan institutsional qoidalar to‘plami bilan 
belgilanadi, ya’ni ularning faoliyati qoidalar va normalarning o‘rnatilgan tizimi doirasidan tashqariga chiqadi yoki 
uni chetlab o‘tadi va, o‘z navbatida, o‘lchanmaydi va ijtimoiy jihatdan hisobga olinmaydi [2].

Xufiyona iqtisodiyotning namoyon bo‘lish shakllaridan biri bo‘lgan korrupsiya jamiyat taraqqiyotiga nihoyatda 
salbiy ta’sir etadi. Shu boisdan korrupsiyaga qarshi kurash va uning oldini olish masalalari barcha mamlakatlar 
uchun dolzarb hisoblanadi. O‘zbekiston Respublikasi Prezidenti Shavkat Mirziyoyev “Korrupsiyaga qarshi 
kurashishda aholining barcha qatlamlari, eng yaxshi mutaxassislar jalb qilinmas ekan, jamiyatimizning barcha 
a’zolari, ta’bir joiz bo‘lsa, “halollik vaksinasi” bilan emlanmas ekan, o‘z oldimizga qo‘ygan yuksak marralarga 
erisha olmaymiz. Biz korrupsiyaning oqibatlari bilan kurashishdan uning barvaqt oldini olishga o‘tishimiz 
kerak”,-deb jamiyat oldiga muhim vazifani belgilab berdi [3].

T A D Q I Q O T  M E T O D O L O G I YA S I 
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Ilmiy tahlil jarayonida xufiyona iqtisodiyotdagi kuzatuv, qiyoslash, statistik ma’lumot kabi usullaridan 
foydalanilgan.

T A H L I L  V A  N A T I J A L A R
O‘zbekiston Respublikasi 2024-yilda iqtisodiyotining kuzatilmaydigan hajmi 505 trln so‘mdan oshib, yalpi 

ichki mahsulotning 34,8 foizini tashkil etdi. Yashirin iqtisodiyotning asosiy qismi qishloq xo‘jaligi, qurilish va 
xizmat ko‘rsatish sohalariga to‘g‘ri keladi.

Kuzatilmaydigan iqtisodiyot-doimiy statistika kuzatuvlarida to‘liq yoki qisman qamrab olinmagan, 
shuningdek, statistika ko‘rsatkichlarida aks ettirishda bilvosita usullar orqali baholanadigan iqtisodiy faoliyat 
turlari.

Norasmiy iqtisodiyot-uy xo‘jaliklari yoki jismoniy shaxslar tomonidan belgilangan tartibda ro‘yxatdan 
o‘tmagan holda amalga oshiriladigan ishlab chiqarish (xizmat ko‘rsatish) bilan bog‘liq iqtisodiy faoliyat.

Yashirin iqtisodiyot- qonun bilan man etilmagan, ammo soliqqa tortilmaslik va qonun hujjatlari talablariga 
rioya qilmaslik maqsadida davlat organlaridan ataylab berkitilgan iqtisodiy faoliyat.

2024-yilda O‘zbekistonda yalpi ichki mahsuloti (YaIM) 6,5 foizga o‘sib, 1,45 trln so‘mni (deyarli 115 mlrd 
dollarni) tashkil etdi.

2024-yil yakunlariga ko‘ra, O‘zbekistonda kuzatilmaydigan (norasmiy va  yashirin) iqtisodiyotning yalpi 
qo‘shilgan qiymati hajmi 505 trln 650,1 mlrd so‘mni, uning yalpi ichki mahsulotdagi ulushi esa 34,8 foizni tashkil 
etdi.

Norasmiy iqtisodiyotning yalpi qo‘shilgan qiymati hajmi 383 trln 643,7 mlrd so‘m va uning yalpi ichki 
mahsulotdagi ulushi 26,4 foiz bo‘ldi. Yashirin iqtisodiyotning yalpi qo‘shilgan qiymati hajmi esa 122 trln 6,5 mlrd 
so‘mni, uning yalpi ichki mahsulotdagi ulushi 8,4 foizni tashkil etdi.

Norasmiy va yashirin iqtisodiyot hajmining tarmoqlar bo‘yicha tarkibida qishloq, o‘rmon va baliqchilik 
xo‘jaligi 63,6 foizni, qurilish 41,3 foizni, xizmatlar sohasi 40,1 foizni va sanoat 8,9 foizni tashkil etgan.

Avvalroq O‘zbekistonda Xalqaro valyuta jamg‘armasi rahbarligida “kuzatilmaydigan” iqtisodiyot hajmini 
baholash bo‘yicha tadqiqot o‘tkazilgan edi. Uning natijalariga ko‘ra, 2024-yili O‘zbekiston yalpi ichki mahsuloti 
1,192 kvadrillion so‘mni tashkil etdi (101,6 mlrd dollar). Statistika agentligi ma’lumotlariga ko‘ra, yalpi ichki 
mahsulot hajmi qayta ko‘rib chiqilishidan oldin YaIM 1,066 kvadrillion so‘mni tashkil qilgan. Kuzatilmaydigan 
iqtisodiyotni hisobga olish nominal ko‘rsatkichning 11,8 foizga o‘sishiga olib keldi, bu qo‘shimcha 125,6 trln 
so‘m (10,7 mlrd dollar) degani.

Dekabr oyida Davlat soliq qo‘mitasi raisining birinchi o‘rinbosari Mubin Mirzayev O‘zbekiston besh yil 
ichida yashirin iqtisodiyotni ikki barobarga qisqartirishni va 2025-yilgacha budjetga qo‘shimcha 20 trln so‘m jalb 
qilishni rejalashtirayotganini aytgandi. Bu maqsadda soxta tadbirkorlik, narxlarni manipulyatsiya qilish va soliq 
to‘lashdan bo‘yin tovlash sxemalari ustidan nazorat kuchaytiriladi.

2023-yilning sentyabr oyida ekspertlar tomonidan yashirin iqtisodiyot hajmi 32 mlrd dollar (YaIMning qariyb 
40 foizi) deb baholangan edi. O‘shanda asosiy tarkibiy qismlar ikkilamchi uy-joy va avtomobil bozori, qishloq 
xo‘jaligi, norasmiy savdo va xizmat ko‘rsatish sohasi ekani aytilgandi.

O‘zbekistonda besh yil ichida yashirin iqtisodiyotni ikki barobar qisqartirish va 2025-yil uchun budjetga 
qo‘shimcha 20 trillion so‘m jalb etish rejalashtirilmoqda.

2025-yil uchun “Eng asosiy, nozik masala, ustuvor va dolzarb masala bu-yashirin iqtisodiyot ulushini 
kamaytirish. Bu sohadagi bugungi kundagi eng ustuvor, dolzarb masalalarni o‘rganib, xufiyona iqtisodiyotni 
qisqartirish bo‘yicha prezident qarori loyihasini ishlab chiqilgan. Hujjat loyihasiga ko‘ra, yashirin iqtisodiyotni 
qisqartirish orqali davlat budjeti daromadlarini 20 trillion so‘mga oshirish ko‘zda tutilgan.

Shundan 3,5 trillion so‘mi soxta tadbirkorlik (ssuda, kredit olish, soliqdan ozod qilingan foyda yoki boshqa 
imtiyozlar olish maqsadida ustav faoliyatini amalga oshirish niyatisiz tadbirkorlik korxonalari tashkil etish) 
holatlarini aniqlash yo‘li bilan undirish rejalashtirilgan.

Gap kompaniyalar haqiqatda mavjud bo‘lmagan tovarlar yoki xizmatlar uchun hujjatlarni rasmiylashtirgandagi 
hisobga olinmagan tovarlar va xizmatlar uchun soxta operatsiyalar haqida bormoqda.

Shuningdek, kompaniyalar budjetga to‘lashi kerak bo‘lgan QQS miqdorini kamaytirish uchun soxta 
hujjatlarni yaratgandagi sun’iy QQS hisob-kitoblariga qarshi kurashiladi.

Soliq organlari, shuningdek, katta mablag‘lar muomalada bo‘ladigan va ishonchsiz soliq qarzi paydo 
bo‘ladigan “bir kunlik firmalar”ni ham aniqlaydi. Bu undirilmaydigan deb hisoblanadigan soliq qarzi, chunki soliq 
to‘lovchi uni real aktivlar yo‘qligi yoki uning tugatilishi tufayli to‘lay olmaydi.

Jumladan, to‘lanmagan soliqlar va yetkazilgan zararni to‘liq undirish maqsadida “bir kunlik firmalar”ning 
benefitsiarlari va rahbarlarini aniqlash ko‘zda tutilgan.

Ikkinchi yo‘nalish-soliqlarni to‘lashdan bo‘yin tovlash, ayniqsa, ko‘chmas mulk va qurilish sohasida budjetga 
qo‘shimcha 1,5 trillion so‘m daromad keltirishi mumkin bo‘lgan narx manipulyatsiyasiga qarshi kurash.

Soliq firibgarligi sxemalaridan biri- ko‘chmas mulk quruvchilari yoki sotuvchilar bitim qiymatidan kelib 
chiqqan holda hisoblangan soliqlarni kamaytirish va daromadning bir qismini yashirish maqsadida haqiqiy 
bozor qiymatidan ancha past narxda bitimlar tuzadi. Masalan, 1 milliard so‘mlik kvartira rasman 500 million 
so‘mga sotiladi. Natijada atigi 500 million so‘mdan soliq to‘lanadi, qolgan summa esa “konvertda” o‘tkaziladi.

Ikkinchi-jismoniy shaxslar kompaniyaning ustav kapitaliga hissa sifatida qurilish materiallarini (masalan, 
sement, armatura, bo‘yoq) ham qo‘shadi. Materiallar kam baholangan yoki ortiqcha baholangan bo‘lishi 
mumkin. Natijada kompaniyaning soliq majburiyati kamayadi.

Ko‘chmas mulkni (masalan, kvartira yoki tijorat binolarini) boshqa biznesga ulush yoki hissa sifatida 
o‘tkazishni o‘z ichiga oladi.

Bunday holda mulk bozor qiymatidan ancha past baholanadi. Keyinchalik bu mulk soliqlarni minimallashtirish 
uchun arzonlashtirilgan narxda sotiladi.

Soliq qo‘mitasi, shuningdek, muntazam ravishda import operatsiyalarini amalga oshiradigan, lekin 
soliqlardan qochish uchun 1 foizlik juda past foyda marjasi bo‘lgan katta inventarga ega kompaniyalarni nazorat 
qiladi.

Shu bilan birga, Iqtisodiy jinoyatlarga qarshi kurashish departamenti bilan birgalikda alkogol va tamaki 
mahsulotlarini sotishda qo‘shimcha 1 trillion so‘m undirilishi ko‘zda tutilgan.

Shuningdek, davlat organlari axborot tizimlari va risklarni tahlil qilishdan foydalangan holda bojxona 
to‘lovlari, bojxona bojlari va QQSni kamaytirish maqsadida har bir korxona uchun bojxona imtiyozlari, hujjatlarda 
ko‘rsatilmagan tovarlarni yashirin olib kirish holatlari, arzon narxlardagi deklaratsiyalarni o‘rganadi. Ushbu 
chora-tadbirlar qo‘shimcha 4,3 trillion so‘mni qaytarish imkonini berishi kutilmoqda.

“Keyingi besh yil davomida xufiyona iqtisodiyot ulushini ikki baravar qisqartirish bo‘yicha katta marralarni 
belgilab olingan. Bu bo‘yicha soliq organlari, Bojxona qo‘mitasi, Iqtisodiyot va moliya vazirligi, Markaziy bank va 
Bosh prokuratura bilan birgalikda ishlarni jonlantirgan holda tashkil etiladi” deb rejalastirilgan.

Joriy yil boshida Shavkat Mirziyoyev davlat budjetiga yashirin iqtisodiyotdan yetkazilgan zarar 30 trillion 
so‘m, YaIMga yetkazilgan zarar esa 135 trillion so‘mni tashkil etishini aytgandi. Deyarli 11 mingta korxona (41 
foiz) hisobotlarida faqat 1 kishini ishchi sifatida ko‘rsatgan. “Yashirin iqtisodiyot to‘g‘ri ishlayotgan tadbirkorlarga 
katta to‘siq bo‘lyapti”,- degandi prezident [4]. 

X U L O S A  V A  T A K L I F L A R
Xulosa o‘rnida aytishimiz kerakki mamlakatimizda mavjud ijtimoiy ehtiyojlarini mablag‘ bilan ta’minlash uchun 

mustahkam moddiy asosni yaratish zarur, lekin davlat budjeti daromadlarisiz bunga erishib bo‘lmaydi. Shuning 
uchun ham davlat budjetining daromadlari tushumini barqarorligi mamlakat iqtisodiyotini xarakterlaydigan eng 
muhim ko‘rsatkichlardan biri hisoblanadi.

O‘zbekiston Respublikasining 2024-yilgi Davlat budjeti xarajatlarida ijtimoiy farovonlik, infratuzilma va 
uzoq muddatli iqtisodiy rivojlanishga yo‘naltirilgan salmoqli investitsiyalar, ham ijtimoiy, ham iqtisodiy sohalarda 
sezilarli o‘sishlar qayd etilgan. Hukumat barqaror oʻsishni taʼminlashga qaratilgan iqtisodiy rivojlanish va 

infratuzilma loyihalariga katta sarmoya kiritilishi bilan birga taʼlim, sogʻliqni saqlash va ijtimoiy yordam kabi 
ijtimoiy xizmatlarga eʼtibor qaratayotgani yaqqol namoyon boʻlmoqda.

Davlat budjetini oshirish bo‘yicha olib borilgan tadqiqotlar va tahlillar natijasida quyidagi xulosalarga kelindi. 
Budjet daromadlarini oshirish uchun soliqlarni optimallashtirish, davlat xarajatlarini maqbullashtirish, iqtisodiy 
diversifikatsiya va texnologik innovatsiyalarni keng joriy etish kabi chora-tadbirlarni oshirish zarurligi.

Taklif o‘rnida aytish mumkin: Ko‘chmas mulk va avtomobillar oldi-sotdisi, budjet tashkilotlari xodimlarining 
ish haqi va boshqalarni naqdsiz shaklga o‘tkazish, to‘lovlar naqd pulda amalga oshirilganda fiskal cheklarni 
ro‘yxatdan o‘tkazish orqali olinadigan soliq keshbeklarini to‘lashni bekor qilish maqsadliy.

@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

